
PROGRESS REPORT 
                                                                                                                   ANNOTATION 

Маҳмуд Ҳаким Яйфоний табобатини ўрганиш  жараёни 
муаллифлар томонидан 1991 йилдан буён олиб борилмоқда. 
Хусусан: 

1991-2019 йилларда диссертант томонидан Фарғона 
водийси бўйлаб бир неча бор археографик экспедициялар ташкил 
этилди. Унинг натижасида 120 номдаги 162 та қадимий нодир 
асарлар (43 та қўлёзма ва 119 та литографик нашрлар) аниқланди, 
улардан 105 таси нодир тиббий асарлар бўлиб, “Фарғона водийси 
тиббий қўлёзмалар тўплами” тузилди (7, 9, 28, 30). 

Шу йилларда Маҳмуд Ҳакимнинг тиббий фаолиятига 
тегишли автобиографик маълумотлар ўрганилди, олим томонидан 
ёзилган тиббий адабиётлар аниқланди ва уларнинг  рўйҳати 
тузилди (1, 2, 11, 12, 19, 27).  

Маҳмуд Ҳаким яшаган 1850-1930 йилларда Қўқонда 
фаолият юритган  табиблар  рўйхати тузилди, шу йилларда Қўқонда  
Замонавий тиббиётнинг шаклланиш жараёнлари ўрганилди (5, 13).  

2010-2019 йилларда Тариқ ул-илож (Даволаш усуллари) 
асарининг II жилди, Мужарработи Маҳмудий (Маҳмуд 
тажрибалари) ва Тариқ ул-илож асарининг I жилдидан 32 саҳифа, 
Қонун ул-илож (“Даволаш  қонуни”) асариларининг 1 мақоласи - 
Муқадимат ал-илож (“Даволашдан олдинги амаллар ҳақида”) ва 2 
мақоласи - Адвия ал-муфрада (“Содда дори-дармонлар ҳақида”)  
устида тадқиқот ишлари олиб борилди (3, 4, 8, 26). 

Маҳмуд Ҳаким асарларида ёритилган соғлом турмуш 
тарзи ва ишчанликни таъминлаш  усуллари ўрганилди. 100 дан 
ортиқ инсон соғлиғини мухофаза қилувчи, сурункали 
касалликларни даволовчи, сустлашиб қолган аъзоларнинг 
фаолиятини яхшиловчи табиий дори-дармон воситаларининг 
таркибий қисмлари ва уларнинг илмий номлари аниқланди.  

Уларнинг кўпларини Ўзбекистон Республикаси ҳудудларидан 
топилиши диққатга сазовордир (14).  

Асарларда ёритилган касалликлардан: “Саръе” (араб.-
Тутқаноқ) касаллигини даволаш усуллари, қон оқишини  даволаш 
усуллари, ичак қуртларига қарши  даволаш усуллари, юрак 
касалликларини даволашнинг умумий қоидалари, “Ориқлик” ва   
“Семизлик”  синдромларини даволаш усуллари, қандли диабетни 
даволаш усуллари ўрганиб чиқилди (6, 17,18, 21, 23, 25). 

Дори-дармонлардан тутқаноқ касаллигини даволаш 
учун ишлатиладиган воситалар, Сурьат пирликни дофиъ қилувчи 
(тез кексайишни узоқлаштирувчи)  маъжун (асал асосида 
тайёрланадиган дори шакли), “Ёшликни сақловчи маъжун”, қон 
оқишига қарши дори – дармон воситалари, ичак қуртларига қарши  
дори воситалари,  маъжуни сум,  юрак касалликларининг асосий 
дори воситалари, доривор ўсимликлар етиштириш, “Ориқлик” ва 
“Семизлик”  синдромларини ҳамда қандли диабетни даволаш учун 
ишлатиладиган дори дармонлар ўрганилди (6, 15, 16, 17, 18, 20, 21, 
22, 23, 24, 25). 

Маҳмуд Ҳаким асарларидан фойдаланиб, унинг 
издошлари томонидан яратилган “Шифо аль-Илал” (1937й., 
муаллифи: Алихон Тўра Соғуний) ва “Тиб ул-Маҳбуб” (муаллифи: 
Абу Муҳаммад Суярхон тўра Исохон тўра ўғли Маҳбубий – 
Марғилоний 1929 – 2007й.) асарлари аниқланди.  

2016 йили диссертант томонидан “Тиб ул-Маҳбуб” 
замонваий ўзбек тилида нашр қилинди. 

2018 йили “Тиб ул-Маҳбуб” асари диссертант томонидан 
қисқа шархланиб иккинчи бор нашр қилинди (7, 9, 10, 31,32). 

Шу кунгача Мавзу бўйича жами 32 та илмий тадқиқот 
ишлари эълон қилинди.  

 
Мавзу бўйича нашр қилинган ишлар рўйхати: 

